
       Banjaluka, 30.  juni 2017.
Za: Vijeće za štampu BIH

Predmet: Prigovor na portale koji su promovisali mizogini video uradak blogera Amira Hadžića  s Youtube kanala 

Uz senzacionalistički naslov „Hit na Internetu: Kako Bosanac opisuje današnje žene“ i konstataciju da snimci Amira Hadžića „često nasmijavaju cijeli region”, portal Radiosarajevo.ba je 27. 06. 2017.
 objavio  video uradak blogera Amira Hadžića kojim se, po našem mišljenju, cementiraju rodni stereotipi i predrasude, grubo vrijeđaju žene i podstiče na nasilje i silovanje žena. 

Ne nalazimo ništa smiješno niti zabavno u ovom video uratku. Naprotiv, mislimo da se portal Radiosarajevo.ba oglušio o pravila novinarske etike i Kodeksa za štampu i online medije u BiH, promovišući atraktivnim naslovom video koji svojim govorom mržnje podstiče diskriminaciju  (prejudicirane i uvredljive aluzije na račun jedne grupe žena) i krši principe ravnopravnosti polova (direktni komentari na račun žena). 

Pa tako Amir Hadžić započinje govor mržnje tvrdnjom da ''obmotane'' (pokrivene) djevojke čuvaju moral, a one koje su ''razderane, izbušene, probijene, razgolišene'' ne mogu biti nazvane ''normalnima''. 
Poruka koju žene svojim oblačenjem šalju muškarcima, po Amiru Hadžiću, jeste ''dođi, uzmi me za ruku, vodi me gdje hoćeš, i radi sa mnom šta hoćeš''. Žene koje na taj način ''reklamiraju'' svoje tijelo opisuju se kao ''loše supruge, još gore majke'', te je sasvim očekivano da je muškarac u takvom braku ''degenječi, nabije boksom, nabije nogom...'', čime se otvoreno poziva na nasilje nad ženama. 
Amir dalje tvrdi da niko od ''normalnih'' muškaraca takvu („jeftinu i laku ženu“) ne želi za majku svoje djece i da „samo razmatraju međusobno na kafama kako bi te koji: bi l' te na sudoperu, stolu, ili frižideru''. Vrhunac dolazi na kraju kada . Amir Hažić opravdava  silovanje izjavom ''...onda kaže desilo se silovanje... Pa gdje se neće desiti?! Sama provociraš momčiće!'' 
Još skandalozniji naslov je upotrijebljen 28. juna 2017. na informativnom portalu Slobodne Bosne „Bosanskohercegovački Youtuber rasturio novim videom, kojeg je vidjelo milion ljudi”!
 

I ovaj portal konstatuje da Amir Hadžić “svojim videima redovito nasmijava Balkan” i da je “njegov video o današnjim djevojkama pogledalo je skoro 940.000 ljudi”. 
Promovišu na svom poratlu krajnje mizogini sadržaj i portal http://www.slobodna-bosna.ba je  grubo prekršio pravila novinarske etike i Kodeksa za štampu i online medije u BiH (član 3 – Huškanje, član 4 – Diskriminacija, član 4a – Ravnopravnost polova i poštivanje osobenosti). 

Tražimo da oba portala “skinu” ovaj video materijal sa svojih stranica, te da se javno izvine  ženama zbog promovisanja narativa koji tvrdi da je žena kriva za silovanje, te da žene svojim izgledom i ponašanjem same izazivaju nasilje, fizičko i seksualno, te trebaju da ga očekuju.

Vjerujemo da su ovi portali dovoljno profesionalni da će prepoznati sopstvenu grešku koju su napravili promovišući kao „smiješan“ video materijal koji omalovažava žene i podstiče na naslije i silovanje!!!!

S poštovanjem, 
Dragana Dardić

Helsinški parlament građana Banjaluka 

